
Pou Piblikasyon Imedya: 20 out 2014 

GOUVÈNÈ CUOMO DEPECHE INITE PWOTEKSYON KONSOMATÈ POU EDE PWOTEJE KONT FWOD 

 

Divizyon Pwoteksyon konsomatè Kowòdonatè sansibilizasyon yo pou kouvri eta nan ofri moun ki aje 

yo konsèy sou prevansyon fwod  

 

Gouvènè Andrew M. Cuomo jodia te anonse ke li pral depeche Divizyon Depatman Pwoteksyon 

Konsomatè Eta pou fè fòmasyon pou Nouyòkè ki aje yo sou fason pou pwoteje tèt yo kont fwod. Moun 

ki aje yo se popilasyon ki pi vilnerab pou eskwokri, e yo estime ke divès kalite zak malonèt koute 

granmoun yo nan Etazini plis pase $3 bilyon dola pa ane. 

 

“Zak malonèt ki vize pou twonpe granmoun yo se lawont e nou pa pral tolere sa nan Eta New York,” 

Gouvènè Cuomo te deklare. “Administrasyon mwen an ap travay aktivman avèk popilasyon aje New 

York la pou edike yo sou fason moun kap fè zak malonèt yo ka eseye fè fwod kont yo, ak fason yo kapab 

pwoteje tèt yo kounye a ak nan lavni. Mwen ankouraje tout Nouyòkè yo pou yo aprann plis sou fason 

pou pwoteje tèt yo ak pwòch yo nan kalite abi ak desepsyon sa.” 

 

Moun ki aje yo klase pami kategori moun malonèt san skripil yo pi vize pou atake. Daprè AARP, apeprè 

yon tyè nan tout viktim zak malonèt yo se moun ki gen laj 65 ane oswa plis. AARP estime ke fwod koute 

Ameriken granmoun yo plis pase $3 bilyon dola pa ane, men vrè chif la depase sa, paske yo pa rapòte 

pifò nan krim sa yo akoz anbarasman. 

 

Sekretè Deta New York Cesar A. Perales te deklare, “Mwen felisite Gouvènè Cuomo paske li te pran 

aksyon epi pwoteje granmoun yo kont moun sa yo ki gen entansyon pou nwi stabilite ak byennèt 

finansye yo. Kòm zak malonèt kap fèt sou granmoun yo ap ogmante, kidonk nap fè plis efò pou nou 

kontinye pwoteje yo.” 

 

Direktè Biwo Eta New York pou moun ki aje yo Corinda Crossdale te deklare, “Lè li kesyon pou pwoteje tèt 

ou kont fwod, enfòmasyon se pi bon pwoteksyon. Atis malonèt yo toujou vini avèk yon bagay nouvo, 

kidonk jwenn enfòmasyon sou fwod ak fason pou pwoteje kont yo enpòtan. Biwo Eta pou rezo moun aje 

gen 59 biwo lokal pou granmoun yo bay enfòmasyon sou fason pou detekte, epi rapòte fwod ak abi. Mwen 

aplodi direktiv Gouvènè Cuomo pou edike ak pwoteje Nouyòkè ki aje yo pou yo pa viktim zak malonèt.” 

Reprezantan depatman pral fè prezantasyon bay moun ki aje yo nan diferan dat ak lokasyon nan Eta 

New York: 

• 28 Out nan Sant Kominotè Jwif [ Jewish Community Center] nan Buffalo nan 787 Delaware 

Ave. Buffalo, NY a 10:30 a.m. (Sijè: Fwod sou granmoun ak Rejis Pa Rele [ Do Not Call Registry]) 

• 3 Septanm nan Sant Adilt Ridgewood nan 59-14 70th Ave., Queens, NY a 10:30 a.m. (Sijè: Vòl 

Idantite ak Fwod sou moun aje yo) 

• 2 Oktòb Fowòm sou fason pou granmoun yo Prevni zak malonèt nan Bay Shore/Brightwaters 

Bibliyotèk piblik nan 1 S. Country Rd. Bay Shore, NY a10:00 a.m. (Sijè: Vòl Idantite ak Fwod sou 

moun aje yo) 

• 25 Oktòb nan Albany Law School’s Senior Day nan 80 New Scotland Ave, Albany, NY de 9:00 

a.m.-4:00 p.m. (Sijè: Vòl Idantite ak Alfabetizasyon Finansye) 

 

Gouvènè Cuomo egalman ankouraje granmoun yo ansanm avèk moun ki pran swen granmoun pou 

siveye demann sispèk yo. Twa pi gwo kategori fwod ki afekte granmoun yo, daprè plent nan Biwo 

Divizyon Pwoteksyon Konsomatè a, se: 

 

Fwod nan Sèvis Entènal Revni: Moun ki rele a di ke yo se ajan IRS oswa ofisye lapolis ki rele osijè yon 

balans reta taks. Amwenske ou peye dèt la touswit avèk yon kat Green Dot Card Money oswa Western 

Union MoneyGram, moun ki rele a afime ke lapolis pral vin arete viktim lan nan jou a. Moun kap fè zak 

malonèt yo souvan itilize Idantite yon konpayi ke yo vòlè non an oswa nimewo a parèt tankou se IRS. 

Divizyon Pwoteksyon Konsomatè a poukont li te resevwa 78 plent fòmèl nan kalite fwod sa nan 2013, 

konpare a 62 nan 2012.  

 

Fwod Granparan: Yon moun aje resevwa yon koutfil ijan de yon moun ki pretann ke li se yon pitit pitit li 

gen yon ijans, li andeyò vil la e li bezwen lajan touswit. Moun ki rele a sipliye granparan pou l pa di paran 

l sa epi pou l transfere lajan pou li touswit. Moun kap fè zak malonèt yo ka itilize vrè non paran ak 

enfòmasyon ke yo jwenn nan medya sosyal yo oswa lòt sous. Divizyon Pwoteksyon Konsomatè a 

poukont li te resevwa 51 plent fòmèl sou kalite fwod sa nan ane 2013 lè plent yo te fenk ap parèt.  

 

Fwod Sibvansyon Gratis: Moun ki rele a di moun aje a ke yo te chwazi l o-aza e li kalifye pou yon 

“sibvansyon gouvènman gratis,” pou rezon tankou: paske li peye taks atan oswa paske li pa gen dèt. Nan 

yon ka, moun ki rele a afime ke sibvansyon an te disponib pou moun kòmanse yon ti biznis. Yo pral swa 

mande viktim lan pou li peye lajan anvan li resevwa lajan sibvansyon an ak/oswa mande enfòmasyon 

finansye pèsonèl li sa yo pral itilize pou komèt vòl idantite a. Biwo Divizyon Pwoteksyon Konsomatè a 

poukont li te resevwa 48 plent fòmèl sou kalite fwod sa nan ane 2013, konpare a 39 nan 2012.  

 

Divizyon Pwoteksyon Konsomatè a, an patenarya avèk Sant Harry & Jeannette Weinberg pou 

Prevansyon Abi Granmoun nan Hebrew Home nan Riverdale, Biwo Eta pou moun aje, AARP ak Free 

Community Papers of New York, egalman te òganize chka mwa yon liy enfòmasyon dirèk gratis “Liy 

Enfòmasyon Konsomatè Granmoun “ “Senior Consumer Information Line” sa ki pèmèt moun aje yo nan 

tout eta jwenn aksè a enfòmasyon gratis ke yo ka itilize pou yo rete ansekirite, ogmante endepandans 

yo epi amelyore lavi yo chak jou. Granmoun yo ka jwenn aksè a liy lan lè yo rele 1-800-503-9000. Tout 

enfòmasyon sou liy telefòn lan disponib an Anglè ak Panyòl. Chak mwa yo pral santre sou yon nouvo sijè 

ki aplike a granmoun yo.  

 

Pou jwenn plis enfòmasyon sou prezantasyon adisyonèl Biwo Divizyon Pwoteksyon Konsomatè a moun 

aje yo, pou mande yon prezantasyon pou gwoup ou oswa òganizasyon oswa pou depoze yon plent 

konsomatè, vizite http://www.dos.ny.gov/consumerprotection oswa rele Liy telefòn asistans Konsomatè 

a nan 800-697-1220. Ou ka egalman jwenn Divizyon an atravè Twitter (@NYSConsumer) ak Facebook 

(https://www.facebook.com/nysconsumer).  

### 

